
Shri Viraraghavaprapattih

ಶ್ರೀವೀರರಾಘವಪ್ರಪತ್ತಿಃ  

ಶ್ರೀಧರ್ಮಸೇನನೃಪರಮ್ಯಸುತಾಸಮೇತಂ 
ಶ್ರೀಭೂಸಹಾಯಮಮಲಂ ಶ್ರಿತಪಾರಿಜಾತಮ್  ।
ಶ್ರೀಶೇಷಭೋಗಶಯನೇಽತಿಸುಖಂ ಶಯಾನಂ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೧॥

ಹೃತ್ತಾಪನಾಶನಸರೋತ್ತರತೀರವಾಸಂ 
ಹೃತ್ಪುಂಡರೀಕಕುಹರೇ  ಸಮಸನ್ನಿವಿಷ್ಟಮ್   ।
ಶ್ರೀಶಾಲಿಹೋತ್ರಮುನಿಪುಂಗವಸೇವ್ಯಮಾನಂ  
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೨॥

ವೀಕ್ಷಾಟವೀವಿಹರಣಕ್ಷಮಪಾದಪದ್ಮಂ 
ವೇದ್ಯಂ  ಸದಾವಿಜಯಕೋಟಿವಿಮಾನಸೇವ್ಯಮ್  ।
ವಿಶ್ವಂಭರಂ ವಿಧಿಶಿವೇಂದ್ರನಿಷೇವ್ಯಮಾಣಂ 
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೩॥

ಸಸ್ನೇಹಭಕ್ತಿಭಯಭೂಕಮಲಾಕರಾಬ್ಜ 
ಸಂವಾಹ್ಯಮಾನಚರಣಂ ಸರಸೀರುಹಾಕ್ಷಮ್ ।
ಸೌಮ್ಯಂ  ಸಮಸ್ತಜಗದೇಕನಿವಾಸಭೂತಂ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೪॥

ಪದ್ಮೋಪಮಾನಪದಪಾಣಿವಿಲೋಚನಾಢ್ಯಂ 
ಪದ್ಮಾನಿವಾಸಗೃಹಬಾಹುಯುಗಾಂತರಾಲಮ್  ।
ಪದ್ಮಾಸನಾಯುತನಿಕೇತನಪದ್ಮನಾಭಂ 
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೫॥

ಆರೋಗ್ಯಪುತ್ರವಿಲಸತ್ಕವಿನಾಂಜನೈಕ  
ರಾಜ್ಯಾಧಿಪತ್ಯವರದಾನನಿವಾದದೀಕ್ಷಮ್   ।
ಮೋಕ್ಷಪ್ರದಂ  ಸ್ವಪದವಂದಕವೈಷ್ಣವಾನಾಂ 
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೬॥

ಮಧ್ಯೇಶಿಖಂ ಸುರವರೈಃ ಪರಮೈರಶೇಷೈ-

ರಾರ್ಯೋಪಚಿತ್ತವಿಭವೈರತಿಶುದ್ಧಸತ್ತ್ವೈಃ     ।
ಅಪ್ರಾಕೃತೈರತಿಸಮಶ್ರಿತಪಾದಪದ್ಮಂ  
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೭॥

ರಾಮಾನುಜಾರ್ಯಮುಖಪದ್ಮಸಹಸ್ರಭಾನುಂ 
ಪೂರ್ಣಾರ್ಯವರ್ಯನಯನೋತ್ಪಲಪೂರ್ಣಚಂದ್ರಮ್   ।
ಶ್ರೀಯಾಮುನಾರ್ಯಹೃದಯಾಂಬುಜಚಂಚರೀಕಂ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೮॥

ಶ್ರೀರಾಮಮಿಶ್ರಕಮಲಾಕ್ಷವರಾರ್ಥನಾಥ  -

ಯೋಗೀಂದ್ರತೀರ್ಥವಿಭವಂ ಶಠಕೋಪವಂದ್ಯಮ್  ।
ಶಯ್ಯಾಸು ಸಾಗರಸುತಾಪರಿಚರ್ಯಮಾಣಂ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೯॥

ಶ್ರೀಮಚ್ಛಠಾರಿಪರಕಾಲಯತೀಂದ್ರಮುಖ್ಯೈ    -
ರ್ದಿವ್ಯಪ್ರಬಂಧನಿವಹೈರನುಬಧ್ಯಮಾನಮ್    ।
ಪೂರ್ವೈಃ ಸದಾಗುರುವರೈಃ ಪ್ರಥಿತಾನುಭಾವೈಃ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೧೦॥

ಹೃತ್ತಃ  ಸದಾನುಪರಮಂಪರಿಶುದ್ಧದಿವ್ಯಂ 
ದುಗ್ಧಾಂಬುಧಿಂ  ಸಕಲಸಂಶ್ರಿತರಕ್ಷಣಾಢ್ಯಮ್   ।
ಹೃತ್ತಾಪನಾಶನತಟೀರತಯಾವಸಾನಂ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೧೧॥

ಸೌಮ್ಯೋಪಯಂತೃಮುನಿನಾ ಕರುಣಾವಿರಕ್ತಿ
ಧೀಭಕ್ತಿಶಾಂತಿಮುಖಸದ್ಗುಣಸಾಗರೇಣ   ।
ಸಂಸೇವ್ಯಮಾನಚರಣಂ ಜಗತಾಂ ಶರಣ್ಯಂ
ಶ್ರೀವೀರರಾಘವಮಹಂ ಶರಣಂಪ್ರಪದ್ಯೇ   ॥ ೧೨॥

ಇತಿ ಶ್ರೀವೀರರಾಘವಪ್ರಪತ್ತಿಃ   ಸಂಪೂರ್ಣಾ ।

